
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	07․10․2024թ․ 


	
	N 01/9-1/20971-2024

	Ձեր 19.09.2024թ-ի N ԳՍ//30251-2024 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է Հայաստանի Հանրապետության սեփականություն հանդիսացող քաղաք Երևան, Կենտրոն, Մոսկովյան փողոց թիվ 5 հասցեում գտնվող 264,988,132 ՀՀ դրամ սկզբնական արժեքով 1333.6 քառ. մետր ընդհանուր մակերեսով շենքը և դրա զբաղեցրած, օգտագործման ու սպասարկման համար անհրաժեշտ 1,139,817 ՀՀ դրամ սկզբնական արժեքով 0.0441 հա հողամասը (այսուհետ՝ Գույք) հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության մարդու իրավունքների պաշտպանի աշխատակազմին, հայտնում ենք հետևյալը․
Նախագծի հիմնավորմամբ բացակայում է տեղեկատվությունը՝ տրամադրվող Գույքի վերակառուցման և բարեկարգման աշխատանքների իրականացման անհրաժեշտության, ինչպես նաև դրանց առաջանալու պարագայում պահանջվող ֆինանսական միջոցների և դրանց հատկացման աղբյուրների վերաբերյալ։ 
Չնայած այն հանգամանքին, որ հիմնավորմամբ նշվում է, որ Նախագծի ընդունման պարագայում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում, այնուամենայնիվ Նախագծի վերաբերյալ հստակ դիրքորոշում կարող ենք ներկայացնել վերոնշյալ տեղեկատվության առկայության պարագայում։
	ՀՀ ֆինանսների նախարարության դիտողությունները  10․10․2024թ․ թիվ ԳՍ//32906-2024 գրությամբ տրամադրվել է Մարդու իրավունքների պաշտպանին համապատասխան պարզաբանում տրամադրելու համար։ Կից տրամադրում ենք պատասխան գրությունը։ 

	2. ՀՀ կադաստրի կոմիտե
	01.10.2024թ.

	
	N ՍԹ/16080-2024

	   Ի պատասխան ՀՀ տարածքային կառավարման և ենթակառուցվածքների նախարարության 2024 թվականի սեպտեմբերի 24-ի N ԳՍ//30516-2024 գրության՝ հայտնում ենք, որ «Անշարժ գույք հետ վերցնելու և ամրացնելու մասին» 
ՀՀ կառավարության որոշման նախագծի վերաբերյալ առաջարկություններ չունենք։

	Ընդունվել է ի գիտություն։

	3․ Մարդու իրավունքների պաշտպան
	18․10․2024թ․

	
	N 01/06․1/4904-2024


	Ի պատասխան Ձեր՝ 2024 թվականի հոկտեմբերի 11-ի թիվ ԳՍ//32906-2024 գրության՝ կից ներկայացնում եմ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի նկատառումները։
Առդիր՝ 3 (երեք) թերթ։
ԿԱՐԾԻՔ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ[footnoteRef:1] ՎԵՐԱԲԵՐՅԱԼ [1:  Այսուհետ՝ Նախագիծ] 



ՀՀ մարդու իրավունքների պաշտպանի աշխատակազմին[footnoteRef:2] նոր շենքի[footnoteRef:3] հատկացմանն ուղղված օրենսդրական նախագիծն ինքնին դրական ու ողջունելի է այն բանի հաշվառմամբ, որ այն պետության հանձնառության կատարմանն ուղղված անհրաժեշտ քայլ է։ Ասվածով հանդերձ, հարկ է նկատի ունենալ, որ Պաշտպանի հաստատության բնականոն գործառութավորման համար անհրաժեշտ շենքային պայմանների ապահովման գործընթացը չի սահմանափակվելու Աշխատակազմին շենքի ամրացմամբ, այլ ենթադրում է դրան հաջորդող՝ շենքի՝ մասնագիտական գնահատումներին համապատասխան հիմնանորոգման/վերանորոգման աշխատանքների համար ֆինանսական միջոցների հատկացում, շինարարական գործընթացի նախապատրաստում ու կազմակերպում։ [2:  Այսուհետ՝ Աշխատակազմ]  [3:  Երևան, Կենտրոն, Մոսկովյան փողոց թիվ 5 հասցեում գտնվող շենքը] 

Մինչդեռ, նախագծով առաջարկվող կարգավորմամբ և դրա հիմնավորմամբ գործընթացի վերոնշյալ փուլերը չեն հասցեագրվել։ Ուստի, նախագծի կարգավորման համապարփակությունն ապահովելու նպատակով առաջարկում ենք Նախագծում և/կամ Նախագծի հիմնավորման մեջ ամրագրել`
1. Հայաստանի Հանրապետության քաղաքաշինության կոմիտեի և Ֆինանսների նախարարության՝ գործընթացի հետագա փուլերին մասնակցության մասին կարգավորումներ՝ անշարժ գույքի հանձնման-ընդունման աշխատանքների ավարտից հետո անհրաժեշտ ֆինանսական միջոցների հատկացման, շենքի հիմնանորոգման/վերանորոգման աշխատանքների նախապատրաստական և կազմակերպման մասով։
Կարծում ենք, որ սույն նախագիծն այդպիսով իրավական հիմքեր կձևավորի անշարժ գույքն ըստ նպատակային նշանակության և ՀՀ մարդու իրավունքների պաշտպանի աշխատակազմի կարիքներին համապատասխան վիճակում շահագործման հանձնելու համար՝ ապահովելով գործընթացին բոլոր վերաբերելի գերատեսչությունների մասնակցությունը։
1. [bookmark: _Hlk178871745]Առաջարկում ենք նախատեսել կարգավորում, համաձայն որի՝ Մոսկովյան 5 հասցեում գտնվող վարչական շենքը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից հետ վերցնելու և «Հայաստանի Հանրապետության մարդու իրավունքների պաշտպանի աշխատակազմ» պետական հիմնարկին ամրացնելու հետ կապված ծախսերը ենթակա են իրականացման Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի միջոցների հաշվին։
1. Առաջարկում ենք հստակեցնել, որ Հայաստանի Հանրապետության մարդու իրավունքների պաշտպանի աշխատակազմի կողմից այժմ զբաղեցվող (քաղաք Երևան, Պուշկինի 56ա հասցեում գտնվող) վարչական շենքը պետք է հետ վերցնել «Հայաստանի Հանրապետության մարդու իրավունքների պաշտպանի աշխատակազմ» պետական հիմնարկից և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ Մոսկովյան 5 հասցեում գտնվող վարչական շենքը  «Հայաստանի Հանրապետության մարդու իրավունքների պաշտպանի աշխատակազմ» պետական հիմնարկին շահագործման հանձնելուց հետո։
1. Նախագծում շենքի ընդհանուր մակերեսը նշվել է 1333.6 քառ. մետր։ Մինչդեռ, Շենքի տեխնիկական վիճակի զննության 2021 թվականի օգոստոսի 25-ի եզրակացությամբ որպես կառույցի ընդհանուր մակերես՝ նշված է 1757  քառ․ մետրը։ Նշված առերևույթ հակասությունը հստակեցնելու նպատակով, ինչպես նաև առհասարակ հաշվի առնելով ՀՀ քաղաքաշինության կոմիտեի՝ սույն գործընթացին մասնակցության կարևորությունն ինչպես նախագծանախահաշվային փաստաթղթերի կազմման, այնպես էլ ակնկալվող բուն շինարարական գործընթացում՝ առաջարկում ենք Նախագիծն ուղարկել նաև ՀՀ քաղաքաշինության կոմիտե՝ կարծիքի։
Հայտնում ենք մեր պատրաստակամությունն աշխատանքային ձևաչափով քննարկելու ինչպես սույն կարծիքում ներկայացված նկատառումները, այնպես էլ առհասարակ անշարժ գույքի հատկացման գործընթացին առնչվող հարցերը։






	Ընդունվել է ի գիտություն։






